
முதலாளி சாஷ்டாங்கமாக விழுந்து நமஸ்கரித்தார்.

அண்ணா, மன்னிக்கனும் ஸ்வாமிஜி-பிஷை நடக் கட்டும்.’’

என் புருவங்கள் வினாவில் உயர்ந்தன.

இன்னிக்கு ஹோட்டல் திறப்பு விழா தை பிறந்துடுத் தில்லியா? நேத்து ராத்ரியே மனசில் என்னவோ தோணித்து. என் சொந்த வேண்டுதலையோ, ஆண்டவன் கட்டளையோ, ஐயப்பன்தான் அறிவான். இன்னி காலையில், இந்த வழி யில் முதல் முதலா வரும் யாராயிருந்தாலும் சரி. அவர்தான் ஒட்டலின் முதல் அதிதி என் சங்கல்பத்தைச் சாஸ்தா உங்கள் தரிசனத்தில் நிறைவேற்றிக் கொடுத்ததுக்கு நான் தனி பாக்கியம் பண்ணியிருக்கணும். இனி இந்த ஹோட்டலின் அதிர்ஷ்டம் பற்றி எனக்குக் கிஞ்சித் கூடச் சந்தேகம் இல்லை."

Courtier's language. TogsioGarsawflair usrābogougèrgy சொல்வார்கள். அதில் முகஸ்துதியையும் இன்பமயத்தையும் தவிர வேறு ஏதும் காணமுடியாது, காணக்கூடாது.

இந்த அளவு அபிமானத்துக்கு இவர் என்னிடம் என்ன கண்டார்: மார்பிலிருந்து கால்வரை என்னை ஒருமுறை பார்த்துக்கொண்டேன். மேல் முண்டு, இடுப்பில் கட்டை வேட்டி, வேறு தெரியவில்லையே, ஒ, பூணுால்? ஒஹோ, நேற்று இரவே பனியனோடு கழன்று கொடியில் தொங்கிக் கொண்டிருக்கிறதோ? அதனால்தான் சாமியார் ஆயிட் டேனோ? சிரிப்பைச் சிரமப்பட்டு அடக்கிக்கொண்டேன்.

தேவ முகூர்த்தத்தில் எங்களுக்காக ப்ரஸ்ன்னமாகி, யிருக்கிறீர்கள். தித்திப்பை ஒருகணம் வாயில் போட்டுக் கொள்ளும்படி பிரார்த்திக்கிறேன்."

பி.-13

		 இப்பக்கம் கடைசியாக 30 சனவரி 2018, 08:53 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

